
Galicia Hoxe
 NICO"DIARIO"EN"GALEGO

 MARTES  28 . 06 . 2011 :: Në 2.943 :: FUNDADO EN 2003 :: DIRECTOR: CAETANO D"AZ VIDAL www.galiciahoxe.com  :: 1 EURO

M
A

R
T

E
S

28

PECHA GALICIA HOXE
SEGUIMOS VIVOS NA WEB A crise econ"mica e o radical recorte das axudas 
institucionais converten en inviable o proxecto do #nico diario en galego �O��Herdeiro 
de O Correo Galego, publicouse por primeira vez o 17 de maio de 2003 �O��Dezanove 
profesionais, entre periodistas e fil"logos, quedan sen traballo �O��O Grupo Correo 
Gallego manter$ o esp%rito do xornal na rede dende www.galiciahoxe.com 
 
Galicia Hoxe sae por derradeira vez es-
te 28 de xuño, aniversario do primeiro 
Estatuto de Autonomía de Galicia e da 
volta dos restos de Castelao para seren 
enterrados no Panteón de Galegos Ilus-
tres. A crise económica, especialmente 
virulenta no sector dos medios de co-
municación, e, sobre todo, o radical re-
corte das axudas institucionais con-
verten en inviable o proxecto do único 
diario en galego, que naceu o 17 de 
maio de 2003 e que morre oito anos 
despois, con 2.943 números editados 
e 130.000 páxinas. Dezanove profesio-
nais, entre periodistas e filólogos, que-
dan sen traballo. O Grupo Correo Ga-
llego manterá o espírito de Galicia 
Hoxe na rede, a través da cabeceira 
www.galiciahoxe.com

Herdeiro de O Correo Galego, que esti-
vo nos quioscos do noso país entre o 6 
de xaneiro de 1994 e o 16 de maio de 
2003, coa morte do GH pecha o Grupo 
Correo Gallego unha aventura empre-
sarial única, na que durante dezaoito 
anos apostou con decisión pola infor-
mación en galego. Foi unha pelexa en 
solitario, cun equipo de profesionais 
exemplar e cun importante esforzo 
económico e de medios, malia que cun-
ha tibia resposta social e institucional, 
para nada comparable cos apoios do 
Goberno vasco e da Generalitat catalá 
a proxectos mediáticos similares.

Nos seus oito anos de vida, Galicia 
Hoxe consolidouse como o periódico 

coa maior oferta de información cultu-
ral de cantos se editan no noso país. 
Pola sección Maré desfilaron a prácti-
ca totalidade dos protagonistas da ac-
tividade cultural, tanto da oficial como 
da alternativa. Ademais, o GH coidou 
especialmente as publicacións parale-
las, máis dunha trintena -unha por tri-
mestre, durante os seus seis primeiros 
anos de vida-, todas de balde, dende a 
colección ‘Os pillabáns’, en colabora-
ción con Sotelo Blanco, e a primeira co-
lección de curtas galegas, editada co 
CGAI, até ‘De nunca máis a más alá’, es-
colma de artigos de Xosé Manuel Bei-
ras; sen esquecer ‘Pan comido’, o exi-
toso libro de receitas de Sela Cea; ‘Mar 
de estrelas’, un coleccionable con es-
pectaculares fotos de Jorge Candán, 
ou ‘Todo pasa, todo queda’, ensaio de 
Soedade Noia e de Ferrán Grau sobre a 
recuperación da memoria histórica, 
ademais de ‘A fontanela’, revista cultu-
ral de vangarda ideada por Antón Lo-
po, pai, tamén, de Revista das Letras, 
o caderno cultural máis lonxevo, que 
este maio pasado cumpriu vinte anos.

Xunto coa súa especial atención ao 
mundo da cultura, no ADN do Galicia 
Hoxe quedan marcados para a historia 
o seu compromiso cunha autonomía 
de máximos -foi o único periódico que 
publicou en portada un editorial en de-
fensa do Estatuto de nación- e a súa de-
fensa dunha ordenación territorial 
sostible e respectuosa co medio natu-
ral, completado cun seguemento ex-

haustivo dos movementos sociais e dos 
colectivos marxinados.

Remata hoxe, en fin, unha aventura 
que comezou o Día das Letras do ano 
2003 co soño de demostrar que outro 
periodismo é posible, asentado nos 
piares da liberdade, da obxectividade, 
da verdade, da tolerancia e do amor a 
Galicia. Aquel 17 de maio, José Manuel 
Rey, conselleiro delegado, falou de 
“canto nos gustan as revolucións in-
cruentas, como as que levamos moitos 
anos facendo nesta Casa”. O GH foi un 
proxecto revolucionario, aberto ás opi-
nións plurais dos preto de cen colabo-
radores que asinaron con regularida-
de nas súas páxinas de Opinión -entre 
eles, por citar só uns poucos, Beiras, 
Ceferino Díaz, Antón Losada, Fernán 
Vello, Perozo, Gaciño, Juan López Rico, 
Palmeiro, Pablo Vaamonde, Carlos Ca-
llón, Luis Pousa, Henrique Alvarellos, 
Isidro Novo, Vidal Villaverde, Anxo Ta-
rrío,  Marcelino Agís, Craig Patterson, 
Juan L. Blanco Valdés, Alberte Brenlla, 
Rivas Troitiño, Pedro Rielo, Xavier 
Castro, Clodio González, Dourado Dei-
ra, Giráldez, Camilo Nogueira, Sotelo 
Blanco e Filipe Díaz-, comprometido 
coa súa sociedade e co seu país, e que 
non traicionou en ningún dos seus 
2.943 números a súa vocación de ser-
vicio nin a súa aposta pola informa-
ción de calidade. Ese é o legado do Gru-
po Correo Gallego nas máis de trescen-
tas mil páxinas editadas no noso idio-
ma dende o 6 de xaneiro de 1994.


